
「人社」嚇親街坊
粉絲都「頂唔順」

有人為社區參選，有人就
淨係為搞政治鬥爭而參選，
有時就連「自己人」都頂唔

順。反對派支持者「Wesley Tai」近日喺人社集
中嘅fb專頁「社運四方」，分享咗代表反對派參
加佳曉選區補選嘅李鳳琼嘅帖（見圖）。佢發文
話：「我係小西灣街坊+激進派支持者，經過今
次近距離觀察補選，我只可以真心講一句，人社
唔好搞區選啦！」
「Wesley Tai」話：「區選係畀中間派玩，無
資源已經輸一截，最慘係激進派候選人個個鳩嗚
團咁樣，嚇親政治bb班嘅街坊，一開口就反不
公、抗惡法，真係入唔到屋。」
你咁講即係強人所難啫，佢唔搞呢啲仲可以搞

咩，唔通叫佢做實事咩？代表反對派參加今年九龍
西立法會補選嘅姚松炎，咪又係一樣樣？你以為輸
咗佢就會認自己離地咩，唔會囉，最多輸咗時就鬧
吓其他自己人唔幫手、抹黑人哋「買票囉」。
同區候選人還有陳真真。

■香港文匯報記者 陳川

《蘋果》又再美化「獨琦」
梁振英批煽港青上火線

柴文瀚寸「豬隊友」專阻利民基建

■說明

「瀆誓四丑」中
的小麗老千（劉小
麗），計劃放棄就

立法會議員資格提出上訴，以啟動九龍
西議席補選，據報更為自己一旦被DQ
而搵定「Plan B」，避過所謂反對派
「初選」的「民主程序」搞欽點。佢近
日更「走後門」，去搵其他黨派「大
佬」撐李卓人，趕絕其他派系內嘅有意
參選者。所謂「民主」一場戲，其實都
幾兒戲。
反對派為免自己友打自己友，所以搞
個協調機制來篩選邊個先可以參選。雖
然都係小圈子，但起碼都叫做吓戲，分
開民調、實體投票和團體投票三部分嚟
揀人。不過，今年第一次補選就搞出大
頭佛：本來大家同意初選得票第二高者
係「Plan B」，但出選嘅蟲炎（姚松
炎）就怕自己被DQ，由朱凱廸出面狂
攻原先嘅「Plan B」馮檢基，結果引發
陣營內罵戰，蟲炎最終亦輸埋。
可能汲取咗呢個教訓，小麗老千就先

下手為強。佢之前已經出過口術，話自
己「不傾向」反對派搞初選，以免搞成
三四個月先可以開始選舉工程。所謂
「坐言起行」，佢近日向友好吹定風，
話自己已搵定李卓人做自己「Plan
B」，仲開始走定「後門」。

狂約「大佬」打矛波
《蘋果日報》報道佢近日主動約見不
同嘅反對派政黨，探佢哋對由李卓人做
「Plan B」嘅口風。本周三，佢就同
「議會陣線」幾個「自決派」嘅立法會
議員見面，話「未有對李卓人出任
『Plan B』持強烈反對意見」喎。
老千嗰邊仲吹埋風，話李卓人一旦當
選，「極可能」只完成餘下兩年立法會議
員任期，不會「永續」參選，即係叫其他
反對派政黨唔使擔心佢會乘機部署自己勢
力喺立法會換屆選舉爭埋一份咁講。
唔知係咪巧合得咁交關，民主黨「普
通黨員」劉慧卿昨日就喺fb上載咗第一
屆立法會選舉時，仲喺前線嘅佢同李卓

人、何秀蘭3個人當選嘅相，仲搭多
句：「20年後的今天，我們雖不在立法
會，但仍會繼續在不同的領域為香港的
民主、自由、人權和法治而努力！」
「走後門」策略成功。昨晚，劉小麗
就先後與公民黨和民主黨會面。公民黨
黨魁楊岳橋聲稱，同意倘劉小麗參選而
被DQ，可以考慮讓李卓人作為「後
備」。民主黨議員黃碧雲則稱，民主黨
中常委已通過向中委會推薦，支持劉小
麗作為參加九龍西補選的首選，李卓人
則為「Plan B」。

網民揶揄：泛民嫌議席太多？
唔少網民都忍唔住寸返幾句。「Peter

Cheung」質問：「又搵你呃人？」
「Rain Wong」就慨嘆：「揾d（啲）新
人可以嗎？」「Chan Bing San」揶揄：
「泛民今次讓半臂，嫌議席太多？」
「Rain Wong」更回帶話：「你老

母，李卓仁（人）當年批准內會主席可
趕走議員架（㗎）。選佢有冇傻×左

（咗），使唔使找數呀？小麗！」「Ra-
chel Hung」則道：「311補選個（嗰）
日，行街見到劉小麗企街邊用大聲公幫
劉（姚）蟲炎拉票，結果蟲炎就輸左
（咗）。」 ■香港文匯報記者 陳川

「欽點」阿人做後備 小麗走後門成功

「自決派」有幾乞人憎，睇
吓連哎吔自己友都要喺公海出
post插佢就知啦！蟲炎（姚松
炎）此前公開話要將鰂魚涌嘅

休憩公園興建合作社房屋，但就反對喺佢屋企附近
──置富旁興建公屋，搞人唔搞自己，辣着晒港島
其他反對派嘅區議員，包括民主黨嘅南區區議員柴
文瀚。佢近日發帖，質疑蟲炎「朱隊友」朱凱廸係
「以拉倒純為港人的利民基建為樂」。
柴文瀚喺周二（22日）發帖，話嗰日係「青葵公

路全線通車20周年」。身為反對派，佢梗係「戀
殖」一番，兼插建制派甚至中央一嘢，稱呢條路當
年落成係「全靠港英政府勇於規劃，以及當年泛民
及商界支持，力抗親北京陣營」咁話。
佢仲話：「到了今天，當然有不少所謂基建，只

求刻意與『大陸』連接，根本絕非全部必要，但想
不到竟然有一陣子，就連沙中線及中九龍幹線也被
指為大白象工程；而個別立法會議員，更以拉倒純
為港人的利民基建為樂，理解事實的公眾實有必要
協助解說。」
柴文瀚講緊邊個？佢特登喺帖度重提去年立法會
工務小組委員會審議中九龍幹線時的「棄權組

合」：蔣麗芸、朱凱廸、陳志全，仲話：「呢個組
合睇怕有今生無來世。」呢3個人中，邊個最常將
「大白象」掛喺嘴邊嚟反對基建設施？相信唔使多
講。

網民批朱放棄理性討論
佢嘅帖引起自己友嘅共鳴。「Hoffumen Yip」留

言話：「今時今日好多政客都已經變成為反而反，
同為撐而撐。」柴文瀚就呻道：「咁款真係唔好
玩，諗返幾年前解（釋）咗接近成個月，有班友先
明沙中線接近純為香港人而設，仲要係1960年代計
劃，真係接近嘔血……」「Hoffumen Yip」就慨
嘆：「佢地（哋）好似而（）家放棄左（咗）理
性討論。」
前日，佢又喺fb轉載咗朱隊友近日推動元朗天橋

「Plan B」方案嘅新聞。據朱隊友話，將天橋縮短
一半，只連接西鐵朗屏站至安寧路，估計造價就可
減半。
柴文瀚今次就畫公仔畫出腸，明寸朱隊友：「立

法會議員在撥錢前，查問清楚造價為何高昂，當然
是職責所在，但為何有所謂『絕世好橋』，總是在
最後才推出，即是若推倒重來，由重新設計、探土

及研究撥款等，要至少多花至少四至五年？」

諷跟「Plan B」有永續關係
柴文瀚仲寸多句：「還是，有些人總是跟『Plan
B』，有着永續關係……」擺明係針對喺今年九龍
西補選時落力攻擊「Plan B」嗰位朱隊友啦！
有網民就留言恥笑朱隊友嘅建議。「Chan

Ting-kwan」道：「縮短一半平一半……我究竟睇
咗啲乜建議？」「Milka Wong」就話朱隊友建議只
連接西鐵朗屏站至安寧路堅離地：「做乜春要咁
做？安寧路又唔係多人多車，行開去咪得！」

■香港文匯報記者 陳川

梁振英昨日以《幼吾幼，「不」及人
之幼：被送上火線然後押在火線上

的年輕人》為題撰文，指在梁天琦和大
批年輕人被定罪一事上，「衝廣場、佔
中、暴動、做（造）炸彈、潛逃、帶武
器參加集會，被捕被定罪被監禁的年輕
人當中，為什麼沒有任何一個反對派頭
面人物的子女？為什麼？為什麼一個也
沒有？是誰不斷radicalise和犧牲他人的
子女？目的是什麼？用的是什麼手
法？」
他續說，自己的疑問言猶在耳，但近
日《蘋果》又再用了頭版全版美化被定

罪的梁天琦，大字標題指「大狀讚梁天
琦勇於承擔不放棄香港」。

鼓吹以暴亂達政治目的
事實上，內文顯示大狀只是引述親友
對梁天琦的評價，而非自己的看法。
「退一萬步說，就當《蘋果》標題上
的九個大字真是大律師本人的原話，又
表示什麼？代表律師在定罪後為當事人
求情說的好話，值得上大字標題嗎？」
梁振英批評有關報道，無論是主觀動
機，還是客觀效果，就是讓更多的年輕
人認同梁天琦，「認同的不僅是政治立

場，而是以暴亂作為達到政治目的，以
及以政治目的減輕暴亂刑責的手法。」
梁振英批評，過去不同政客都在煽動
年輕人做違法的事或引導他們作激進思
考，例如「佔中三丑」之一、港大法律
系副教授戴耀廷主張「違法達義」，但
其子女就沒有因為違法被捕被判刑；浸
會大學副教授、公民黨前立法會議員陳
家洛就在課堂上「挑戰」學生：「當五
星紅旗升不起來的時候，你們準備好了
嗎？」但其女兒則拿特區政府獎學金留
學，而非為「五星紅旗升不起來」做準
備。

批反對派講一套教一套
梁振英不禁問道︰「還有多少反對派
教授、多少反對派政客、多少反對派傳
媒大佬對別人的子女教一套，對自己的
子女教另一套？」

預告今發「獨琦」網台對話
他又預告，今日會上載和發出「有代
表性的網台對談的文字記錄」，通過梁
天琦在旺角暴亂後的網台對談，讓市民
看清楚其政治立場和言行，有沒有反
省。

香港文匯報訊（記者 甘瑜）「叫

人衝、自己鬆」，已夠無恥，叫別人

子女衝、自己子女讀書，更是冷血。

《蘋果日報》近日在報道暴動罪成的

「本土民主前線」前發言人梁天琦的

求情理由時，又試圖美化梁天琦。全

國政協副主席梁振英昨日在facebook

貼文，批評有關報道無論是主觀動

機，還是客觀效果，就是讓更多的年

輕人「認同」以暴亂作為達到政治目

的手法。他並質問道︰「被捕被定罪

被監禁的年輕人當中，為什麼沒有任

何一個反對派頭面人物的子女？為什

麼？為什麼一個也沒有？是誰不斷

radicalise（激進化）和犧牲他人的子

女？」

香港文匯報訊（記者 范童）區議員的適任人
選，不但要熟悉當區，更需要的是提出改善措施，
讓街坊生活改善。在該區成長、居住、服務的區議
會佳曉區補選候選人、民建聯社區幹事植潔鈴，通
過實際的行動，表達她對街坊生活的關心。她昨日
就在fb展示了一幅佳曉區「規劃圖」（見上圖），
並承諾會爭取改善各項社區配套和設施，包括要求
盡快落實港鐵線延伸至小西灣、全面更換老化鋁窗
及電箱、加設固定晾曬區等，為街坊做實事。
植潔鈴昨日表示，佳曉區的街坊和她有一個共

同願望，就是擁有一個舒適的居住環境和優質的
生活質素，因此她多年來走遍區內每個角落，小
至路上一塊凸起的轉頭，還是整個社區的規劃配
套，身體力行聆聽街坊的意見及訴求。
她希望能藉着發揮年輕的優勢，顧及不同階層
群體，建設更美好的佳曉區。

列明爭取事項 改善社區配套
她的「規劃圖」中清晰列明每一項爭取事項，

改善社區內的配套和設施，例如要求全面檢視小
西灣運動場水浸的善後情況；要求延長小西灣公
共圖書館開放時間並增設公共自修室；改善小西
灣龍躍徑設施，如加設照明系統，避雨亭及座椅
等；繼續爭取發鈔銀行增設存款機或有存款功能
的自動櫃員機；改善區內康樂設施等。
交通是該區居民的其中一個關注問題，她會爭

取盡快落實港鐵線延伸至小西灣；要求改善專線
小巴47M班次服務；爭取港鐵與47M及62號小
巴提供轉乘優惠；要求增加泊車位等。她過去便
成功為街坊爭取，新巴8H新增一班早上7:30班
次，方便居民早上使用東華東院門診服務。
區內無小事，她過去一直致力改善社區，包括

成功爭取領展答允將小西灣廣場主要出入口的手
推玻璃門更換為自動門，全面重鋪小西灣邨（一
期）的路磚及加強滅蚊工作等。

潔鈴展「規劃圖」
打造美好佳曉

香港文匯報訊（記者 鄭治祖）立法會《廣深
港高鐵（一地兩檢）條例草案》委員會今日會向
內務委員會提交報告。由於反對派議員在委員會
表決時行為粗暴的行動，更聲言會「延續抗
爭」，為免法案未能趕及在下月6日提交大會恢
復二讀，立法會財委會取消今日會議「讓路」。
立法會近日向議員發出文件指，預計內會或需

數個小時，處理《廣深港高鐵（一地兩檢）條例
草案》委員會的報告，故宣佈取消今日4小時、
緊接內會舉行的財會會議，讓內務委員會有充裕
時間處理條例草案委員會的報告。

財會取消會議
讓路「一地兩檢」草案

◀梁振英昨日在fb貼文，批評報道無論是主觀動機，還是客觀效
果，就是讓更多年輕人「認同」以暴亂作為達到政治目的手法。

▲《蘋果日報》在報道暴動罪成的「本土民主前線」前發言人梁
天琦的求情理由時，試圖美化梁天琦。

■柴文瀚發帖寸朱凱廸。 fb截圖

■劉慧卿fb上載咗與李卓人、何秀蘭當
選照片。 fb截圖


